
KOMISYONÈ ROLLE ANKOURAJE TOUT MANMAN KI FÈ TIBEBE KE YO PA 
BEZWEN POU ITILIZE LWA “SAFE HAVEN” FLORID LA 

 
(Miami-Dade, FL) – Pou reponn a divès dènye ensidan de tibebe ki abandone nan Konte Miami-Dade, Komisyonè 
Konte Dorrin D. Rolle ap ankouraje tout manman tibebe fèk fèt ke yopa bezwen pou kite yo nan yon lopital oswa nan 
yon estasyon ponpye ki patisipe nan pwogram “Safe Haven” Florid la olye de abandone yo yon fason ki met vi tibebe a 
an danje. 
 
Tout manman ki gen tibebe fèk fèt yo pa bezwen kab rele Sant Repons Team Metro Konte a nan 305-468-5900 pou 
kab jwenn enfòmasyon sou lopital ak estasyon ponpye nan zòn yo, oswa rele biwo distri Komisyonè Rolle la nan 305-
694-2779 pou plis enfòmasyon. 
  
Nan lane 2000, lejislati Florid te pase lwa “Safe Haven” la pou pwoteje tibebe ki fèk fèt ki te sou risk abandonman. 
Nenpòt paran ki kite yon tibebe nan pewmye twa jou apre li fin fèt nan yon estasyon ponpye ki patisipe nan pwogram 
lan oswa nan yon lopital gen dwa rete anonim, kite estasyon ponpye a oswa lopital la nenpòt kilè san pèsòn pa swiv li.   
 
Komisyonè Rolle te patwone yon rezolisyon ki te apwouve pa Komisyon Konte a an Me 2001 ki te lanse yon kanpay 
pou alète konsyans piplik la sou lwa sa-a.  Kanpay la te enkli sèvis Konte sa yo: patisipasyon tout estasyon ponpye 
Konte Miami-Dade epi ak pankat apwopriye pou notifye piblik la; postè ak bwochi disponib nan  tout  10 biwo rejyonal 
Team Metro yo epi distribisyon bwochi yo nan 30 a 40 reyinyon mansyèl kominotè  ki gen prezan dè anplwaye Team 
Metro: Dè postè afiche sou bis Transpò Piblik Miami-Dade yo, ak tren ak estasyon Metrorail; yon anons sèvis piblik sou 
“ Miami-Dade TV”; ak enfòmasyon edikasyonèl nan divès lokal Konte. 
 
 “Fè yon timoun se yon gwo responsabilite ke se pa tout moun ki prepare pou sa,” di Komisyonè Rolle.   “Pwogram 
“Safe Haven” lan te kreye pou bay paran yo yon koke pou kite yon tibebe yo pa bezwen yo olye de lage yo nan yon 
kannal oswa bwat fatra pou yo mouri.  Konte a  mete disponib anpil resous pou paran ki nan sitiyasyon sa-a pou ede yo 
fè sa ki pi bon pou sove lavi yon tibebe inosan.  Nap ankouraje ak tou ijans tout manman ki gen tibebe yo pa bezwen 
pou degaje yo pran avantaj pwogram sa-a.” 
 
 

# # # 


